ESDRAS

(Edra)

Agéxgacii ga Chiru nanaxunagii nax
wena naxiigiiaxiicax ga Tupanapata

1 TRii guma taunecii ga nagu aéxgacii
yangucuchicii ga Chiru ga
Pérchiaaneciiaxarii aéxgacti, rii Cori ya
Tupana nayanguxéx€ ga norii ore ga
noxri Yeremiaaxwa niixii yaxuxi. Rii
yemacax ga niima ga Tupana rii
aéxgacii ga Chiruaéwa inananguxéxé
nax guxii ga nachix{ianegii ga niima
namaxa inacuixiimaxa naxunagiiaxticax
ga nhaa ore ga iimatiix{i ga nhax{i: 2“Rii
chama i Chiru i Pérchiaaneciiaxarii
aéxgacii rii chanaxunagii i nhaa ore. Rii
niima ya dauxiiciiax ya Cori ya Tupana
rii marii chaxmexwa
nanangexmagiixéxé i guxiima i
nachix{ianegii i nhama i naanewa
ngéxmagiix{i. Rii chox{i namu nax
naxcax chanaxiix{icax ya wiixi ya
napata nawa ya yima iane ya
Yerucharéii i Yuddanewa ngexmane.
3Rii ngémacax i guxdma i pema ya
Yudéaneciidxgii ixigiixe, rii name nixi
nax Yerucharéficax pewoeguxi nax
wena penaxiigiixiicax ya napata ya yima
perii Tupana. jRii niima pexii nangiixéxé

nawa i ngéma puracii! 4Rii yixema
petaniixiigii ya tama woeguchafixe, rii
name nixi i naxchirumaxa, ri
tiimawextimax4, rii Snamaxa niixd
tariingtixéé i ngéma woeguxii. Rii naétii
rii name nixi i niixna tanaxa i timaarti
amare naxcax ya Tupanapata ya
Yerucharéliwa wena td naxiigiine”,
nhanagiirii ga a€xgacii ga Chiru.

Yudéaneciidxgii rii wena

Yerucharéiicax nawoegu

5Rii niima ya Tupana rii yema
Yudataniixtiarii rii Béyamitaniixiiarii
aéxgaciigiidéwa rii chacherddtegiiaéwa
nananguxéxé ga wiixi ga ngtichaii nax
Yerucharélicax nawoeguxticax nax wena
naxiigiidixiicax ga Tupanapata. SRii
yema Yudaaneciiaxgii ga tama
Yerucharélicax woeguchatixi, rii yema
woeguxiixii nariingiixéégii diérumaxa,
rii irumaxa, rii wocagiimaxa rii norii
yemax{igii ga tataniixiimaxa. Rii naétii
niixna nanaxagii ga amaregii
Tupanapatacax. “Rii nlimatama ga
aéxgacii ga Chiru rii nanawoeguxéxé ga
yema cépugii ga tiirunaxcax rii guxiima
ga togiiamachigii ga Tupanapataarii

yemaxtigii ga déxgacii ga
Nabucudonoché Yerucharéliwa naxii rii
norii tupanapatagu yanuxi. 8Rii niima
ga Chiru ga Pérchiaaneciiaxarii aéxgacii
rii norii diéruarii daruxi ga
Mitradéchix{i namu nax
Yudéaaneciiaxarii aéxgacii ga
Chebachdrana nanaixiicax ga yema
Tupanapataarii yemaxtigii.

11R{i yema Tupanapataarii yemaxtigii
ga tirunaxcax rii di€rumiinaxcax rii
5,400 nixi ga norii mu. Rii guxtima ga
yema yemaxtigii rii Chebachara nayana
ga yexguma Babiréniaanewa
natdeguxgu namaxa ga yema duiixiigii
ga Yerucharéiicax woeguxil.

Yudaaneciiaxgii ga
Babiréniaanewa woeguxii

2 64-65R{i 42,360 nixi ga norii mu ga
yema Yuddaneciiaxgii ga woeguxii.
Notiirii tama yematantigu nixugii ga
norii puraciitaniixiigii rii nax{itaxtigii ga
7,337 ga duiixiigii ixigiixi. Rii
yexgumariixii ta nayexmagii ga 200 ga
wiyaetaniixti ga yatiixti rii ngextigii.
66-67Rii 736 ga cowarugii niixii
nayexmagii, rii 245 ga mdlagii, rii 435
ga camérugii rii 6,720 ga btrugii. ®8Rii
yexguma Yerucharé{iwa nangugiigu ga
yema Yuddaneciiaxgii, rii nhuxre ga
norii a€xgactigii rii norii amaregi
inaxagii nax wena Cori ya Tupanapata
namf:xéégﬁxﬁce_lx. 69Rii yema wiixichigii
niixti tauxchaxii ga diéru nixi ga
inaxagiix{i naxcax ga guma Tupanapata.
Rii 488 quiru naguxii ga diru, rii 2,750
quiru ga diérumdi, rii 100 ga

chacherdétegiichiru ga mémiixii nixi ga
inaxagiix{. 7°Rii yema chacherdétegii rii
yema Lewitaniix{igii rii nhuxre ga yema
togii ga dufixfigii rii yexma
Yerucharéligu naxachifigii. Notiirii yema
wiyaetaniixiigii, rii yema Tupanapataarii
faxarii darutigii, rii yema Tupanapatawa
puraciiexi, rii yema togii ga
Iraéutaniixiigii rii wiixichigii norii
ianewa ningugiietanii.

Yerucharéuwa rii wena inanaxiigii
nax Tupanacax nangutaquexegiixu

3 TRii yexguma 7 ga tauemaciiwa
nanguxgu nax Babiréniaanewa ne
naxixi rii niima ga Iraéutaniixiigii ga
norii Tanewachigii ngugiixii rii
Yerucharéliwa naxi nax yéma
yangutaquexegiixiicax. 2Rii yemacax ga
Yuchué ga Yochadachi nane rii
namiiciigii ga chacherdétegiimaxa rii
Chorobabé ga Charatié nane rii
nataniixiigiimaxa wenaxarii nanaxiigii
ga Tupanaarii &marearii guchicaxii nax
yéma fnaguaxiicax ga Tupanaarii
amaregu yema mugu ga Moiché
{imatiixii niix{i ixuxtiriix{i. 3Rii yema
Tupanaarii amarearii guchicaxii rii
niixfrax{ix{i ga nachicagutama nanaxiigii
rii meama natai. Rii yema nax naxcax
namutiexii ga yema dufixiigii ga yema
naanewa yexmagiixd, rii yemacax
guxiiguma ga paxmama rii yauanecii rii
Cori ya Tupanacax inanagugiixii ga norii
amaregii. 4Rii yema Moiché iimatiixii ga
mugii niix{i ixuxtiriix{ rii
nanaxiichigagiixii ga yema naixatiimaxa
niigii nax yaxiipataxdi. Rii guxuma ga
ngunexiigu rii inanaguuxii ga dmaregii
aixriigumariifitama yema Moiché

imatiix{i ga mugii niix{ ixuxdriixd. 5Ri
yexgumariix{i ta fnanagu ga dmaregii ga
nglixchigaarii ngunexiigu fguxdi, rii
yema amaregii ga yexwaca ixiicucii ga
tauemaciigu iguxd, rii yema dmaregii ga
togii ga petagu Tupanacax iguxil. Rii
yexgumariixii ta fnanagu ga yema
dmaregii ga texé tiimaarii ngtichalimaxa
Tupanacax ixdmaregiixii. °Rii yema nax
Tupanacax inaguaxii ga amaregii, rii
inanaxiiglie meama 7 ga tauemaciarii
iigiigu naxiipa nax inachixéégiiax{i ga
yema naxtapilix ga guma Tupanapata.
7Rii nhuxiichi naxcax nadaugii ga
ipataarii iirufigii ga nutaarii
nhaxcurutigii rii corapinagi, rii
diérumax4 niixii nanaxiitanii. Rii
Libanuanewa ga Tiruwa rii Chidatiwa
naxcax nataxegii ga miirapewa ga
ocayiwagii. Rii yema miirapewa rii
Onamaxa, rii witimaxa, rii oriwaarii
chix{imaxa nanaxiitaniigii. Rii yema
miirapewagii rii Libanuanewa nixi ga ne
nanadxii. Rii marpechiniigu nayana
nhuxmata Yoépearii tiirewa nangugii,
yerii yemaacii nixi ga niixna naxagaxi
ga Pérchiaaneciiaxarii aéxgacii ga Chiru.

Inanaxiigiie ga wena nax
naxiigiiaxii ga Tupanapata

8Rii niima ga Chorobabé ga Charatié
nane rii Yuchué ga Yochadéchi nane rii
niima ga chacherdétegii rii
Lewitaniixf{igii rii guxiima ga yema
Iraéutaniix{igii ga wenaxarii
Yerucharélicax woeguxii rii inanaxiigiie
ga yema puracii nax wena
namexéégiiaxii ga Tupanapata. Rii yema
puracii rii inaxiigii ga yexguma marii
taxre ga taunecii inguxgu rii naétii taxre

ga tauemacii yixixgu ga Yerucharéiiwa
nax nayexmagiixi. Rii yema
puraciimaxa inacuaxgili ga yema
Lew1tanuxu ga 20 ga tauneciiarii yexera
niix{i yexmagiixii. °Rii niima ga Yuchué
riil nanegii rii naeneegii rii niigii nade, rii
wiixitlicumii niiglimaxa naxii namaxa ga
Camieri rii nanegii ga Yudataagii
ixigiix{i. Rii yexgumariixii ta
niigiitaniiwa nanaxiigiixéxé ga Enadachi
nanegii rii naeneegii rii nataniixiigii ga
Lewitaagii ixigiix{i. Rii niimagii nixi ga
namaxa inacudxii ga yema
Tupanapataarii mexéérutigii. 1°Rii
yexguma yema Tupanapataarii
mexé&&ruligii nanucuxgu ga niixiraxiicii
ga nutagii ga natapiixparagii nawa
riitogiine, rii niima gachacherdétegii rii
mea niigli nangaxaéaciima yexma
nachigii rii nayacue ga norii cornétagii.
Rii yema Lewitaniixii ga Achataagii rii
yéma nanana ga norii paxetaruiigii ga
namaxa Tupanaxil yacuaxiiligiixii, yema
dgxgacii ga Dawf unagiixiiriix{i. 1'Rii
nhuxre ga niimagii rii nawiyaegii rii
Tupanaxii nicuaxiixiigii. Rii yema togii
rii nanangaxdigii rii nhanagiiriigii:
—iNiixna moxé pexa ya Cori ya Tupana
erii nlima rii tamaxa nameciima ri
ngéma norii ngechati i taxcax rii taguma
nagux! —nhanagiiriigii. Rii guxiima ga
dufixigii rii nataixégii, rii tagadcii Cori
ya Tupanaxil nicuaxiixfigii, yerii marii
inaxiigii ga nax wena namex&éxii ga
Cori ya Tupanapata. 12Rii mux{ima ga
yema chacherd()tegﬁ rii Lewitaniix{i rii
dgxgaciigii ga iyaxii ga marii niix{i
daugiixii ga guma niixiraxiine ga
Tupanapata, rii yemagii rii tagaacii
naxauxe, yerii niixti nadaugii ga wena

nax inaxiigiix{i ga guma yexwacaxiine
ga Tupanapata. Rii yexgumariixii ta ga
togii rii norii tadxémaxa tagaacii aita
naxiigii. 13Rii yemaacii taxtiema niix{i
tacuax rii natadxégii riiexna
nangechafigii yerii yema auxexii rii
yema tadxégiixii ril wiixigu aita naxiie
rii yaxtiguma niix{i naxiniie.

Norii uaniigii inayachaxachigiixéxé
nax naxiigiiaxi ga guma

Tupanapata

4 1-2Ri{i yexguma yema norii uaniigii
niix{i cuaxgiigu nax wena
namexéégiiaxii ga guma Tupanapata ga
yema dufix{igii ga Yudataniixi rii
Béyamitaniixii ga Babiréniaanewa ne
ixii ga Yerucharélicax woeguxii, rii
niima ga nori uaniigii ri
Chorobabéxiitawa rii Yuchuéxiitawa rii
yema togii ga déxgaciigiixiitawa
inayadaugii. Rii nhanagiiriigii niix:
—Tauxii i toxna penachuxuxii nax pexii
tariingtixéégiix{i nawa i nhaa puracii!
Erii toma rii ta pexriixii niixii tayaxdgii
ya yimé perii Tupana. Rii naxcax
ftanaguuxi ga torii Amaregii ga
yexguma Achiriaanearii aéxgacii ga
Echaradéii nua tox{i gagiigumama
—nhanagiiriigii. 3Notiirii niima ga
Chorobabé rii Yuchué rii yema togii ga
aéxgaciigii ga iyaxl, rii nanangaxigii rii
nhanagiiriigii: —Taxuciirliwama
pemaxa wiixigu tanaxii ya daa torii
Tupanapata. Rii marii toxicatdtama
tanaxii ya napata ya Cori ya torii
Tupana, yerii yemaacii nixi ga tomaxa
niix{l yaxuxii ya Chiru ya
Pérchiaaneciiaxarii aéxgacti
—nhanagiiriigii. 4Rii yexguma ga niima

ga yema uaniigili ga yema naanegu
achifigiixii rii inanaxiigiie nax chixri
yema Iraéutaniixiigiichiga yadexagiixii
nax fyachaxachigiixficax ga yema
puracii.

8Rii yexguma Artayére rii
Pérchiaaneciiaxarii aéxgacii yixixgu, rii
yema Iraéutaniixiigiiarii uaniigiiarii
aéxgacii ga Refi rii nanamu ga nori
poperaarii iimatiirux{i ga Chichai nax
Artayérexiitawa namuaxii ga wiixi ga
popera ga chixexii tiimachiga ga
guxema Yerucharéficiiixgii ga nhaxii:

12¢R{j cuxi niixi tacuaxéxé, Pa
Aéxgaciix, rii ngéma Yudéugii ya
Iraéutaniix{igii ga Yerucharéficax
woeguxil ga Babiréniaanewa ne ixd, rii
nhuxmax rii wena nanamexéégii ya
yima norii iane i ngéma dufixfigii i
taxtiega iniiexii rii chixexii iigiix{i. Rii
marii inanaxiigiie nax namexéégiiaxii i
norii Tanearii poxeguxiitapiix rii marii
nananucu ga norii Tupanapataarii
nutagii ya natapiixparagii nawa
riitogiine”, nhaxdi.

17Rii yexguma niima ga aéxgacii ga
Artayére nayaxuxgu ga yema popera, rii
nanangixi rii nhanagiirii: “Pa
Aéxgaciix, Pa Retix, rii yima cumucii ya
Chichéi ya poperaarii timatiiruxd, rii
ngéma cumiiciigii i Tane ya Chamariawa
ngéxmagiixi, rii guxtima i cumiiciigii i
taxtii i Eufrétearii oéstewa ngéxmagiixd,
rii pexii chariimoxé. 18Rii ngéma perii
popera i chauxcax nua pemuxﬁ rii marii
chauxfitawa nangu rii ngémadcii niix{
chacuax i perii ore i chamaxa niixt

pexuxil. 1Rii marii chanamu i chorii
nglixééruligii nax poperataniigu naxcax
nadaugiixiicax i nachiga i ngéma
dufix{igii i Yerucharéiiciiax. Rii yema
poperawa rii niix{i nayangaugii nax
ngéma niixii yaxuxii nax aixcuma yixixi
rii ngéma dutixiigii rii yema
niixiraxtigiix{i ga Pérchiaaneciiaxarii
déxgaciigiicax niigii nanutaquexegiix{i
nax niigii namaxa nadaixﬁce_lx, yerii
tama yema Aéxgaciigiiga naxiniiechafi.
20R{i ngéxgumariixii ta niix{i itayangau
rii niixciimaxtichima rii nayexmagii ga
norii déxgaciigii ga iporaxiichixii ga
namaxa icudxii ga guxiima ga naanegii i
taxtii i Eufratearii oéstewaama
ngéxmagiixii. Rii yema naanegictiax ga
naxmexwa yexmagiixd rii niixt
nanaxiitaniigii ga taxii ga diéru. 2'Rii
ngémacax chanaxwaxe nax
ipeyachaxachitaniixééxii i ngéma
dufix{igii i norii fanearii mexééwa
puracﬁexﬁ, nhuxmatata wena niixna
chaxdga nax ngéma puracii
naxiigiixfice_lx. 22R{i tama name nax
ngéma niix{i periidauniimarext erii taxi
i guxchaxfi té chauxcax inanguxéégii i
ngéma duiixiigii ega tama niixna
pedaxgu”, nhanagiirii ga norii
poperawa. 23Rii yexguma naxiitawa
nanguxgu ga yema aéxgacii ga
Artayérearii popera, rii Refi rii Chichéi
ga poperaarii iimatiirux, rii namiiciigii
rii niix{i nadaumatiigii. Rii
yexgumatama ga guxiima ga niimagii rii
Yerucharéliwa naxi, rii nuicii
Yudéugiixii namu nax
fyachaxichigiixiicax nax napuraciiexd.
24Rii yemaacii nixi ga fyachaxachixii ga
Tupanapataarii mexéxé ga

Yerucharéliwa. Rii tama nawa
napuraciie nhuxmata Dariu taxre ga
taunecii inguxéxé nax aéxgacii yixixi ga
Pérchiaanewa.

Wena inanaxiigiie ga puracii
Tupanapata nax namexéégiixii

1Rii niima ga Tupanaarii orearii
5 urufigii ga Ayéu rii Yacarfa ga idu
nane, rii yema Yudéugii (ga
Iraéutanﬁxﬁgl'i) ga Yuddaneciidxmaxa, rii
Yerucharéficiidxmaxa niixii nayariixugiie
ga yema ore ga Cori ya Tupana namaxa
niixi ixuxii. 2Rii yexguma ga Chorobabé
ga Charatié nane rii Yuchué ga
Yochadéchi nane rii wenaxarii
inanaxiigiie ga nax nawa napuraciiexii ga
Tupanapataarii mexéxé ga Yerucharéiiwa.
Rii niima ga Tupanaarii orearii urutigii rii
ta niix{i nariinglixéégii. 3-*Notiirii niima
ga Tandi ga taxtii ga Eufratearii
oéstewaamaarii aéxgacii, rii niima ga
Chetaru-Bondi rii namiiciigii, rii
Yerucharéiiwa naxi rii Yudéugiina
nayacagii rii nhanagiiriigii: —; Texé pexii
tamu nax wena penamexééxii ya daa
Tupanapata rii nax peyamexéégiixii i
norii poxeguxii ya daa fane?
—nbhanagiiriigli. Rii nhuxtichi naxcax
inaca ga tiimaéga ga guxema
Tupanapataarii mexééwa puraciiexe.
SNotiirii niima ga Tupana rii niixna
nadau ga yema Yudéugii ga yema
puraciimax3 icuaxgiix{i. Rii yemaacii
nataxuma ga texé niixna nachuxuxii nax
napuraciieamaxiicax. Rii yoxni ga yema
Yudéugiiarii uaniigii rii
Pérchiaanectiaxarii aéxgacii ga Darfucax
nanaxiimatii ga wiixi ga popera nax
niima namexééaxiicax ga yema guxchaxti.

6Rii yema popera ga Darfuxiitawa
namugiixti ga Tanai, rii Chetaru-Bonéi rii
norii nglixééruiigii ga aéxgaciigii rii
nhanagiiriigii: 7“Pa Aéxgaciix, Pa Darfux,
rii cuxii tariimoxégii. 8Rii cumaxa niix{
tixu nax Yuddanewa ftayadauxii ya
napata ya yimé Yudéugiiarii Tupana ya
guxaétiiwa ngéxmacii. Rii yima rii
inanamexé&égii nuta ya itaxiichiciimaxa.
Rii ngéma natapiix rii meama
miirapewamaxa natiichid. Rii ngéma
puracii rii naxcax napaxaaégi rii
ngémacax paxama inixd. °Rii yema
Yudéugii ga yema puraciimaxa
icuaxgiixiina taca nax texé tixixii ga
namuxe nax wena namexéégiiaxiicax ya
yima Tupanapata, rii miirapewamaxa nax
napexgiidx{i i nachiawaama. 19Rii naxcax
itacagii ta ga naégagii ga yema
puraciimaxi icuaxgiixi rii tayawiigiiéga
nax ngémadacii cumaxa niixti tixuxticax,
Pa Aéxgacﬁx 1Rii niima rii toxii
nangax{igii rii nhanagiiriigii: ‘Toma rii
ylma Tupana ya daux{igux{i i naanearii
{irux{i rii nhama i naanearii iirutiarii
dufixigii tixigii. Rii itanamexéxé ya daa
napata ga niixciimaxtichima ga torii
oxigiiarii aéxgacii ga Charuméau iix{ine’,
nhanagiiriigii. 12Rii niix{i nixugiigii ta rii
nhanagiiriigii: ‘Rii torii oxigii rii Tupana
ya dauxiiciifx{i nanuxéégii rii yemacax
niima ga Tupana rii aéxgacti ga
Nabucudonochémexé&gu nanayixéxé. Rii
niima ga Nabucudonochd rii nagu
napogii ga guma Tupanapata, rii yema
dufixfigii rii fnanayauxi rii
Babiréniaanewa nanagagii’, nhanagiiriigii.
13Rii niima i Yudéugii rii niix{i nixugiie rii
guma niixiraxiicii ga taunecii ga nagu
Babirdniaanearii aéxgacti yixicii ga Chiru,

rii niima ga gumaé agéxgacii rii
nanaxunagili nax guma Tupanapata rii ta
wena namexéégiiaxii. 14Rii yexgumariixii
ta niix{i nixugiie rii niima ga aéxgacii ga
Chiru rii marii nanawoegux€xé ga yema
Tupanapataarii yemaxiigii ga Girunaxcax
rii diérumiinaxcax ga Nabucudonoché
Yerucharétiwa dex{i rii Babiréniaanewa
yexmane ga norii tupanapatagu yanuxii.
Rii niix{i nixugiie ta rii yema
Tupanapataarii yemaxtigii rii 4éxgacii ga
Chiru rii wiixi ga yatii ga Chebacharagu
aégaxiina nanana. Rii niima ga
Chebachéra nixi ga Chiru niixii unetaxi
nax Yudaaneciiaxarii aéxgacii yixixﬁch.
15R{i niima ga aéxgacii ga Chiru rii guma
Chebachéraxii namu nax yima
Yerucharéiiwa ngexmane ya
Tupanapatawa nanadxiicax ga yema
yemaxtigii. Rii nhuxtichi nanamu nax
wena namexéégiiaxiicax ga Tupanapata
ga noxritama fnaxiixiiwa. 16Rii
yemawena ga niima ga Chebachara rii
Yerucharéliwa naxd, rii nananucu ga
guma nutagii ya natapilixparagii nawa
riitogiine ya yima Tupanapata Rii ga
dufixiigii rii yexgumaficiixii rii
inanaxiigiie ga nawa nax napuracuexi,
notiirii taxiita ningu. 17Rii ngémacax i
nhuxmax, Pa Aéxgacﬁx, rii cuxna naxcax
taca nax naxcax cudauxi i
Babiréniaanearii poperataniigu nax niixi
cucuéxiicax ngoxi aixcuma yixix{i nax
déxgacii ga Chiru naxunagiixii nax wena
naxiigiidixiicax ya yima Tupanapata i
Yerucharéiiwa. Rii nhuxiichi cuxna
naxcax taca nax tomaxa niixii quixuxticax
rii taxacii yixixii i nagu curiixiniix{ i
cuma i ngémachiga”, nhanagiiriigli ga
norii poperawa.

6 1Rii yexguma ga niima ga aéxgacii
ga Darfu rii norii duiixtigiixii namu
ga naxcax nax nadaugiixficax ga yema
mugiipane ga Chiru iimatiix{i nataniigu
ga niixciimafix{i ga poperagu ga
Babiréniaanewa yexmagiixii. 2Rii yema
popera ga nagu naxiimatiixii ga yema
Chiruarii mugii rii niixii inayangaugii
nagu ga guma aéxgaciipata ga iane ga
Ebatdnawa yexmane ga Médiaanewa. 3Rii
yema mu ga yema poperagu iimatiixti rii
nhanagiirii: “Guma niixraxiicii ga
taunecii nagu aéxgacii yixicii ga Chiru rii
nhax{l ga mu naxunagii: ‘Rii guma
Tupanapata ga Yerucharéliwa yexmane
ga Yudéugii norii &mare ga naxiina nawa
igugiixfine, rii tanaxwaxe i wena
namexéxe, rii yima naparagii rii mea
inapugii. Rii ngéma norii méachane rii 27 i
métruarii ngaxii t4 nixi, rii ngéma norii
tachii rii 27 i métruarii ngéxt ta nixi.
4Rl natapiixarii tigii rii
tamaepuxchlmuxu ya nutagii ya itacii t4
nixi. Rii yimaétiiwa rii ngexwacaxiixii i
miirapewa i yaxciixii t4 nixiicuchigii. Rii
chorii diéruarii daruxii ta nixi i
naxiitaniixti i guxtima i ngéma puracii.
5Rii Tupanapataarii yemaxtgii i
tirunaxcax rii di€rumiinaxcax ga
Nabucudonoché Tupanapatawa dexd, rii
tanaxwaxe i Yerucharélicax
tanawoeguxéxé rii nagu tayanu ya yima
Tupanapata ya wena t4 iixiine, erii
woetama ngéma nixi i nachica’”
nhanagiirii ga yema Chiruarii poperawa.
6Rii yexguma ga niima ga
Pérchiaaneciidxarii aéxgacii ga Darfu rii
nanaxiimatii ga wiixi ga popera naxcax
ga Tanai ga taxtii ga Eufratearii
oéstewaamaarii aéxgacil, rii

Chetaru-Bonéi rii norii ngiixééruiigii ga
aéxgaciigii ixigiixli ga yema naanewa. Rii
norii poperawa rii nhanagiirii:
“;Taxiitdma niixii penaguxchaxéxé i
ngéma Yudéugii nax wena naxiigiiaxi ya
yima Tupanapata! Rii ngéma noxririixdi i
nachicagu tdtama nanaxiigii. 7jRii
tax{itima penachixewe ya yima
Yudaaneciiaxarii aéxgacii rii ngéma togii i
dulixiigii i ngéma puraciimaxa icuaxgiixti!
8Rii nhuxtichi pemax4 niix{i chixu nax
perii diérumaxa niixii periinglixéégiixii i
ngéma Yudéugii i ngéma puraciimaxa
icuaxgiixli nax naxiigiidxiicax ya yima
Tupanapata. Rii ngéma di€ru i perii
naanewachigiitama perii dufixfigiitaniiwa
ngixii peyaxuciimax ta nixi i paxa
penaxiitaniix{i i ngéma Tupanapataarii
mex€xé€ nax ngémaaci tama
fyachaxachixticax i ngéma puracii. 9Rii
ngéma chacherdétegii i Yerucharéiiwa
ngéxmagiixii rii chanaxwaxe i niixna
penamugii i ngéma wocaxactigii rii
carnérugii i nanaxwe_lxegﬁxfi nax naxcax
yagugiidxii ya yima Tupana ya dauxiiwa
ngéxmacii. jRii naétii niixna penaxa i
trigutexe, rii wiii, rli yuciira, rii oriwaarii
chixii i wiixichigii i ngunextigiigu rii
tagutama nixiiye! 1°Rii ngémadcii ta niixi
natauxcha nax yima dauxtigucii ya
Tupanacax yagugiiaxii i taxacii i namaxa
natadxéxii rii nhuxiichi chauxcax rii
chauxaciigiicax nayumiixégiixticax. 11Rii
ngéxguma chi texé tama naga intigu i
nhaa chorii mu, rii name nixi i wiixi ya
tlimapataarii omiita tayaxu rii yimamaxa
tiixil tapai nax ngéxma tayuxiicax ya
yixema tama naga iniixe. Rii yima
tlimapata rii ngéxma nartiixo rii
naachinaxagiixica ngéma nayaxii. 12Rii

yimé Tupana ya niigiicax niixii unetacii
ya yima iane ya Yerucharéii rii ta
nanachixexéx@ i ngexiriiiixtimare i
nachixtiane riiexna norii aéxgacii i tama
yanguxééxii i nhaa chorii mu, rii
nachixexééxii ya yima Tupanapata. Rii
chama i Darfu nixi i chanaxunagiixii i
nhaa mu. Rii ngémacax chanaxwaxe i
aixcuma naga naxiniie”, nhanagiirii ga
norii poperawa.

Ningu ga Tupanapata

13R{i nlima ga Tandi ga taxtii ga
Eufratearii oéstewaamaarii aéxgacii rii
Chetaru-Bonéi rii norii ngiixééruigii rii
paxama naga naxiniie ga yema mu ga
aéxgacii ga Darfu unagiixii. 14Rii
yemaacii ga niima ga yema Yudéugii ga
yema puraciimaxa icuaxgiixii rii
nayadaxéégii ga nax napuraciiexdi. Rii
Tupanaarii orearii urufigii ga Ayéu rii
Yacaria ga fdu nane rii Tupanaarii
oremaxa poradcili nanatadxéxéxé. Ri
yemaacii ga guma Tupanapataarii
mexéxé rii ningu yema Tupana niix{i
ixuxtiriix{i rii yema Chiru rii Darfu rii
Artayére ga Pérchiaaneciiaxarii
aéxgaciigii unagiigiixtiriixi. 15Rii
yexguma 6 ga taunectii aéxgacii yixigu ga
Dariu ga Pérchiaanearii naanewa, rii
yexguma nixi ga nax yanguxii ga guma
Tupanapata, meama adéarii tauemaciiarii
tamaepiixarii ngunexﬁgu (18 feweréru).

Edra rii namiiciigiimaxa
Yerucharéuwa nangugii

IRii yexguma Artayére rii
Pérchiaaneciiaxarii agxgacii yixigu,
rii nayexma ga wiixi ga chacherdote ga

ESDRAS 6, 7

Yudéu ga Edragu dégacii. Rii niima rii
niixciimaticii ga Aréiitaxa nixi.

6Rii niima ga Edra rii wiixi ga
nguxéétaeruxi nixi, rii meama niixa
nacuax ga Tupanaarii mugii ga Moiché
iimatiix{i. Rii wiixi ga ngunexfigu rii
aéxgacii ga Artayérena naca nax
Yerucharélicax namueguaxiicax. Rii
niima ga aéxgacii rii naga naxinii, yeri
Tupana rii poraicii Edraxii nariing{ixéé.
Rii yemaacii ga Edra rii Babiréniaanewa
inaxiidchi rii Yerucharéticax nataegu.
7-9Rii yexguma marii 7 ga taunecii
aéxgacii yixigu ga Artayére rii natdegu ga
Edra. Rii namaxa nawoegu ga
wiixitiicumii ga Iraéutaniixtigii. Rii
yemataniiwa nayexmagii ga
chacherdétegii rii Lewitaniixfigii, rii
wiyaetaniixtigii, rii Tupanapataarii iaxarii
darufigii, rii Tupanapatawaarii
ngiixééruiigii. Rii yemamax3 inax{ifichi
ga Edra meama niixiraxficii ga
tauemaciiarii iigiigu. Rii Yerucharéiiwa
nangugii meama guma norii 5 ga
tauemactiarii tigiigu yerii Tupana rii
poradcii niix{i nariingiixéé. 1°Rii niima ga
Edra rii aixcuma nagu nariixinii nax
Tupanaarii mugiiwa nangtixii rii nagu
nax namaxuixi rii yema togii ga
Iraéutaniix{igiixii nax nangtiexééxiicax ga
yema Tupanaarii mugii. 1"12Rii niima ga
Edra rii wiixi ga nguxéétaeruxii ga
meama guxiima ga Tupanaarii mugiixii
cudcii nixi. Rii yexguma Babiréniaanewa
inaxiidchichaxiixgu ga Edra, rii niima ga
aéxgaci ri Edrana nanaxa ga wiixi ga
popera ga nhaxii: “Chama i déxgacii i
Artayére rii cuxii chariimoxé Pa
Chacherdéte, Pa Edrax. Rii cuma rii wiixi

i nguxé&étaeruxii i meama Tupana ya
dauxtiguciiarii mugiixii cudxe quixi. 13Rii
marii chanaxunagii i wiixi i mu nax
ngémaicii guxiima i [raéutaniixiigii i
chaxmexwa ngéxmagﬁxﬁ ri
naxwaxegiixii nax cumaxa
Yerucharé{icax nawoeguxi, rii marii
name nax cuwe naxixi. Rii
ngéxgumariixii ta i ngéma Lewitaniix{igii
rii chacherdétegii rii marii name nax
nawoeguxii. 14Erii chama i aéxgacii, rii
ngéma 7 i chorii ngiixéérufigiimaxa rii
ngéma cuxii tamu nax mea
cuyangugiixticax nax nhuxacii
fnamaxéxii i ngéma cutaniixiigii i
Yud4anewa, rii fane ya Yerucharéiiwa, rii
ngoxi nagu fnamaxé i ngema curii
Tupanaarii mugu i cuxii ngéxmaxii. 15Rii
ngéxgumariix{i ta cuxna taxiga nax
cuyanaxticax i ngéma diérumii rii tiru i
chama i aéxgacii rii chorii
nglixééruiigiimaxa torii ngtichalimaxa
cuxna taxdmaregiix{i naxcax ya perii
Tupana ya Yerucharéfigu apatacii. 16Rii
ngéxgumariixi ta rii name nixi i
cutaniixfigii i duiixtigii rii chacherdétegii
i Babiréniaanewa ngéxmagiix{itaniiwa
cunade i ngéma diérumdi, rii diru, ri
amaregii i norii ngtichatimaxa inaxagiixi
naxcax ya yima Tupanapata ya
Yerucharéliwa ngexmane. 17Rii ngéma
diérumaxa rii t4 naxcax cutaxe i
wocaxacligii, rii carnérugii rii
carnéruxaciigli wiixigu namaxa i
amaregii i trigu rii witi. Rii ngéma
amaregii té nixi i Tupanapataarii
amarearii guchicaxtiwa fcuyagux i
ngéxguma Yerucharéliwa pengugiigu.
18R{i ngéma diéru rii tiru fyaxiixiimaxa
rii cuma rii cumdiiciigii rii t4 naxcax

petaxe i ngéma pema nagu periixiniiegu
rii Tupanaarii ngtichati ixixii. 19Notiirii
ngéma curii Tupanapataarii ngémaxigii i
pexna taxaxu rii cunaxwaxe nax
cumatama yima Tupanapatagu cuyanux
i Yerucharéliwa. 20Rii ngéxguma
iyataxuxgu i diéru naxcax ya yima
Tupanapata riiexna taxacii i to i puracii i
Tupanacax pexiixchatixi, rii marii name i
chorii diéruarii daruxiixtitawa naxcax
icuca. 2!Rii pemax, Pa Aéxgaciigiix i
Taxtii i Eufratearii Oéstewaama
Ngéxmagiixe i Di€rumaxa Icuaxgiixex, ri
chama i Pérchiaaneciidxarii aé€xgacii i
Artayére rii pexcax chayamupane i nhaa
mugii: ‘jRii niixna penaxa i gux{ima i
taxacii i pexiitawa naxcax fnacaxaxii ya
yima chacherdéte ya nguxéétaeruxii ya
Edra i meama Tupana ya dauxticiiaxarii
mugiix{i cuécii! 22Rii name nixi i niixna
penaxa nhuxmata 3,600 quiru naguxdi i
diérumii rii 22,000 litru naguxii i trigu,
rii 2,200 litru nagucii ya wid, rii 2,200
litru naguxii i chixi. Rii yim4 yuciira ya
niima naxcax inacaxacii jrii niixna
penaxa' 23R ngexgumaruxu tai
ngexiriiiiximare i ngemaxugu i Tupana
ya dauxficiidx naxwaxexi i napatacax, rii
name nixi i niixna penaxa nax tama
chauxcax rii chaunecax poxcu
fnanguxééxii.” 24Rii ngéxgumariixii ta
chanaxunagii i nhaa mu: ‘Rii ngéma
chacherdétegii, rii Lewitaniixf{igii, rii
wiyaetaniixfigii, rii dxarii darufigii rii
guxtima i ngéma togii i Tupanapatawa
puracﬁexﬁ,} rii tama chanaxwaxe nax
agxgaciiaxii nax naxiitaniigiiaxii.” 25Rii
cumax, Pa Edrax, rii name nixi i nagu
quixii i ngéma cuax i Tupana cuxna ax{i.
Rii ngémaadcii ngéma naanegii i taxtii i

Eufrétearii oéstewaama ngéxmagiixii i
dufix{igiicax t4 niix{i cuxuneta i
déxgaciigii i dulixtigiiarii guxchaxarii
mexééruxil ixigiixii, rii 4éxgaciigii i mea
ngéma dufixiigiimaxa icuaxd. Rii
ngéxguma nangemagu i dufixtigii i tama
curii Tupanaarii mugiix{i cuaxgiixd, rii
name nixi i cuma cunangtiexéxeé. 26R{i
ngexerﬁxﬁxemare ya tama naga Iniixe i
ngéma curii Tupanaarii mugii rii chorii
mugii jrii noxtaciima tiixii pimax riiexna
tiixd ipetaxiichi i perii naanewa, riiexna
tiixna penapuxii i tiimaarii ngémaxtigii,
riiexna tiix{i pepoxcu!” nhanagiirii ga
aéxgacii ga Artayére norii poperawa.

Edraarii yumiixé

27Rii yexguma ga Edra rii nayumiixé rii
nhanagiirii: “Pa Torii Oxigiliarii Tupanax,
rii cuma rii cumeciimaxtichi. Rii ngémacax
aéxgaciiaéwa icunanguxéxé nax yima
cupata ya Yerucharé{iwa ngexmane wena
namex@égiiaxticax i curii dulixtigii. Rii
moxé cuxna chaxa, Pa Tupanax, erii cuxi
changechafitiimiixii napexewa ya aéxgacii,
rii ngéma 7 i namiiciigi, rii guxiima i norii
ngiixéérufigii. Rii chapora erii cumax, Pa
Tupanax, chauxfitawa cungexma il
ngémacax choxii natauxcha nax niixii
chanangtichatixééxii i nhuxre i
chautaniixigii i Iraéutaniix{igiiarii
aéxgaciigii nax chawe Yerucharéficax
nawoeguxii”, nhanagiirii ga norii
yumiixéwa.

Tupanapatawaarii puraciitaniixugii

8 15R{i chama ya Edra rii natii ga
Awacutiigu chanangutaquexexéxé
ga yema dufixiigii ga chamaxa

ESDRAS 7, 8

Yerucharélicax woeguchatixii. Rii yexma
tapegii ga tamaepiix ga ngunexii. Rii
yéma yoxni tayawiigiiéga ga dutixiigii
rii chacherdétegii ga yéma ngugiixii. Rii
yemaacii niixii tacuax rii nataxuma ga
Lewitaniixii ga niilechamatama yéma
ix{i. 16Rii yemacax Eriechécax, rii
Ariécax, rii Chemaiacax, rii Enataticax,
ril Yaricax, rii to i Enatéticax, rii
Nataficax, rii Yacariacax, rii
Mechuréaiicax changema, yerii niimagii
nixi ga Lewitaniix{iarii déxgaciigii
yixix{i. Rii yexgumariixii ta naxcax
changema ga Yoiaribi rii Enatati ga
nguxéétaerutigii ixigiixii. 17Rii
Cachipiaarii Tanewa chanamugii ga
yema dulixtigii nax Lewitaniixtiarii
aéxgaci ga fdumaxa rii namiicigil ga
nglixéérufigii ga yema fanearii
Tupanapatawa puraciiextimaxa
yanadexagiixficax, rii namaxa niix{
yaxugiixiicax nax toxiitawa
namugiiaxiicax i Lewitaniix{igii nax
yima Tupanapata ya Yerucharéiiwa
ngexmanewa toxil nanglixéégiixiicax.
18Ri{i Tupana rii tomaxa nameciima, rii
yemacax toxiitawa nanamu ga Cherebia
ga meama poperaxii cuacii ga
Lewitaniixii ga Maritaxa ixicii. Rii niima
ga Cherebfa rii tox{itawa nangu wiixigu
namaxa ga nanegii rii naeneegii ga
meama 18 ga duiixiigii ixigiixii. 1°Rii
yexgumariix{i ta Tupana yéma
nanamugii ga Achabfa namaxa ga
namiicii ga Yechafa ga Merari nane
ixicii. Rli namaxa inangugii ga nanegii
rii naeneegii ga meama 20 ga dufixiigii
ixigiixii. 20Rii naétiiwa rii inangugii ga
220 ga Tupanapatawaarii nglixéérutigii.
Rii niixciima rii aéxgacii ga Dawi nixi ga

yemaacii inanucii naxcax ga
Tupanapataarii puracii. Rii guxiima ga
yema 220 ga nglixééruiigii rii nayawiigii
ga naégagii. 21Rli yemawena rii
chanaxunagii nax aureacii
tayumiixégiixii natii ga Awacutiiwa nax
Tupanamaxa niix{i tixugiixficax ga torii
chixex{igii, rii Tupanana naxcax
tacaxaxiicax nax mea toxi
naxﬁpetﬁxﬁch i namawa, rii toxna rii
toxociigiina nadauxticax wiixigu
namaxa i guxiima i torii ngémax{igii i
namaxa itaxixii. 22Yerii chorii dne nixi
ga Aéxgaciixlitawa naxcax ichacaxaxii
ga churaragii ga cowarugu ixi nax torii
uaniigiina toxii fnapoxtixiicax i namawa,
yeril yexguma taxiita itaxiachigu ri
marii 4éxgaciimaxa niix{i tixugii nax
Tupana tiix{i riingtixééxii ya yixema
naxcax daugiixe, notiirii tiixii napoxcu
ya guxdma ya tama naga iniiexe. 23Rii
ngémacax aureaciima tayumiixégii rii
Tupanana tacagiie nax toxna
nadauxticax. Rii niima rii aixcuma toxu
nangaxiiga.

31R{i natii ga Awacutiiwa itaxiachi
meama niixiraxiicii ga tauemaciiarii 12
arii ngunextigu nax Yerucharéiiwa
taxixii. Rii Tupana rii namawa toxna
nadau rii toxii fnapoxi niixna ga torii
uaniigii rii ngitaaxgiix. 32Ril yexguma
Yerucharé{iwa tangugiigu, rii tamaepiix
ga ngunexii tariingligii.

35Rii yemawena rii wiixichigii ga
toma rii nax{ina ftagu naxcax ga guméa
torii Tupana. Rii guxiima ga
Iraéutaniixtigiiégagu rii itanagu ga 12
ga wocaxaciigii rii 96 ga carnérugii rii

77 ga carnéruxaciigii. Rii torii
chixexdigiiarii iitaniiruxii rii itanagu ga
12 ga bdyigii. 3Rii toma rii yema
nachixiianegii ga taxtii ga Eufratearii
oéstewaamaarii aéxgaciigiina tanaxa ga
yema popera ga Pérchiaaneciiaxarii
Aéxgacil toxna axi. Rii niimagii rii paxa
toxil nariingiixéé nax wena tanaxiixiicax
ga guma Tupanapata.

Edra rii Tupanamaxa niixti nixu ga

Iraéutaniixugiiarii chixexu

9 1Rii yemawena ga yema
Iraéutaniixtigiiarii 4éxgaciigii ga
marii niixira Yerucharéiiwa ngugiixdi rii
chauxcax naxi rii chamaxa niixti
nayariixugiie rii nhanagiiriigii:
“Muxiima i ngéma tataniixtigii i
Iraéutaniix{igii ga niixira tomaxa
woeguxil, rii woo chacherdétegii rii
Lewitaniix{igii rii tama niigiix{i niix{
naxoxoxgii i nactimagii i chixexﬁgﬁ i
nagu naxixi i ngéma togii i dufixiigii i
nua térii naanegu yaxéachifigiix{i. Notiirii
ngéma tataniixiigii rii woo poradcii
Tupanapexewa nachixe nax ngéma
togiiciimagu nax naxixi, notiirii nagu
naxiama i naciimagii i ngéma
Canadtaniix{igii rii Etéutaniixtigi, rii
Ferechéutaniixiigii, rii
Yebuchéutaniixiigii, riit Améiitaniixiigii,
rii Moéabitaniixiigii, rii Eyituaneciiaxgii,
rii Amuréutaniixiigii. 2Yerii niima i
tataniixiigii rii nanegii rii marii
nixaxmaxgii namaxa i ngéma togii i
dutixiigiixaciigii i nua térii naanegu
yaxachifigiixii i tama Tupanaaxii
yaxogiixii. Rii yemaacii ga Tupanaarii
dufix{igii rii yema tama yaxogiixii ga
dufix{igiimaxa niigii nariixiicutanii. Rii

tatanuxugu i aéxgactigii nixi ga niixira
inaxiigiix{i nax nagu naxixii ga yema
chixex{i”, nhanagiiriigii choxii. 3Rii
yexguma yema orext chaxiniigu rii
chorii ngechatimaxa chaugii
chariigautechiru rii chaugii chapuxiiyée
rii chaugii chapuxiichinagu, yerii
poradcii chaudéwa nangux ga yema.
4Rii guxiima ga yema Iraéutaniixtigii ga
norii Tupanaarii poxcucax mutiexii
nagagu ga nataniixtigiiarii chixexfigii rii
chauxiitawa nayariitogii. Rii chama rii
chorii ngechaiimaxa yematama
chauchicawa chariito nhuxmata nawa
nangu ga yema yauaneciiarii ora ga
nagu Tupanacax yagugiiaxii ga
amaregii. 5Rii yexguma yema orawa
nanguxgu rii marii choxi
nangupetiixiira ga nax changechafixii.
Rii chariigauchiruaciima ichanaxiigii
nax chayumiixéxii. Rii Cori ya
Tupanamaxa chidexa. ®Rii nhachagiirii
niixii: “Pa Chorii Tupanax, Pa Chorii
Tupanax, rii poradcii chaxanexiichi i
cupexewa. Rii tama niix{i chacuax nax
taxacii chaxiixii rii nhuxécii cumaxa
chidexaxii. Erii ngéma torii chixexd rii
marii nangupetiixiichiama rii ngéma
torii pecadugii rii marii nhama i naane
namaxa nanapa. 7Rii niixciimaciiriiwa
ga torii oxigii rii chixex{igu namaxé rii
nhamax{iciixii i toma rii ta nagu
ftamaxé. Rii ngéma torii chixexiigagu rii
toma rii torii aéxgaciigii rii torii
chacherdétegii rii naxmexgu tayi i
ngéma to i nachixﬁanecﬁéxgﬁarﬁ
agxgaciigii i tama cuxti yaxoguxu Rii
niimagii rii toxl fnayauxii rii toxcax
nangixgii rii dufixiigiipexewa toxti
nacugiie. Rli ngématama nixi i nhuxmax

toxii ngupetiixii. 8Notiirii i nhuxmax, Pa
Corix, Pa Torii Tupanax, rii ngéma nax
tomaxa cumeciimaxtigagu rii toxii
cunatauxchaxéxé nax nhuxre i toma rii
wena nhaa naane i cuma
cuxiiiinexééxiicax tawoeguxil nax nagu
taxachifigiixticax. Ril cuma rii wiixi i
ngexwacaxiixii i inii toxna cuxa, rii
ngémadcii paxaichi toxii cutadixéxéxé
naétiiwa i torii guxchaxfigii. °Rii woo to
ga déxgaciimexéwa nax tangexmagiixii
notiirii i cumax rii tama toxi icuwogii.
Rii ngéma Pérchiaaneciidaxarii
aéxgacligiidéwa icunanguxéxé nax
tomaxa namecﬁmagﬁxﬁcax. Rii toxna
cudau nax nhuxmax rii ta tamaxéxiicax,
rii ngémadcii tawoeguxiicax, rii wena
noxrixiixii ga nachicagutama
tanaxiixiicax ya yima cupata. Rii cumax,
Pa Tupanax, rii toxna cudau i guxiima i
nhaa naane i Yuddanewa rii daa iane ya
Yerucharéiiwa. 1°Notiirii i nhuxmax, Pa
Tupanax ¢rii taxaciixii t4 cumaxa tixuxi
nawena i guxiima i ngéma chixexii i
taxiixii. Erii aixcuma nixi nax tama naga
taxiniiexii i curii mugii”, nhachagiirii ga
chorii yumiixéwa.

Yudéugii rii inanawoxii ga yema
ngexiigii ga to ga
nachixiianeciidxgii ixigiixi

1 O 1Rii yexguma nhaxtiianegu
chayangiicuchigu norii
toxmaxtawa ga guma Tupanapata, rii
yéma chaxauxaciima chayumiixé, rii

Tupanamaxa niixii chixu ga torii

chixexdigii. Rii yexgumayane yéma
nangugii ga muxiima ga yatiigii rii
ngexigii rii buxigii rii chauxiitagu

nangutaquexe rii wiixigu chamaxa
naxauxe. 2Rii yexguma niima ga
Checania ga Yerié nane ga Erafitaniixii
ixicii rii nhanagiirii chox{i: “Rii aixcuma
nixi i Tupanapexewa chixexi ixiigiixdi.
Erii ngexigii i to i nachixtianeciiax
ixigiix{i i tama Tupanaaxii
yaxbgiixiimaxa tixdxmaxgii i yixema i
Iraéutaniixiigii. Notiirii nangexmaama
nax nhuxacii Tupanapexewa namexééxi
i ngéma torii chixexi. 3Rii ngémacax
térii Tupanapexewa ta niixi tixu nax
tiixna tixigachixticax ya yixema
toxmaxgii ya tama Tupanaaxii yaxogtixe
rii yixema toxociigii ya tiimawa toxii
ngéxmagiixe. Rii ngémaacii ngéma
cuma rii ngéma togii i dufixigii i
aixcuma Tupanaga iniiexii tomax4 niix{
ixuxiiriixii t4 naga taxiniie ya térii Cori
ya Tupanaarii mugii. 4jRii inachi rii
naxii i ngéma Tupana cuxii muxii nax
cunaxiixii! Rii toma rii t4 cuga taxiniie.
iEcii tomaxa niix{i ixu nax nhuxacii ta
tanamexéxé i ngéma chixexi i taxiixii!”
nhanagiirii.

346

10Ri{i yexguma ga chama ga
chacherdéte ya Edra rii ichachi rii
nhachagiirii: “Pema rii poradcii chixexii
pexii erii namaxa pexaxmaxgii i ngéma
ngexiigii i to i nachix{ianeciidx ixigiixd.
Ril ngémaacii penayexeraxéxeé i torii
chixexdigii i Tupanapexewa. 1Rii
nhuxmax rii penaxwaxe i térii oxigiiarii
Tupanapexewa penaxii i ngéma niima
nanaxwaxexii rii niix{i pexu nax
aixcumama chixexii pexiigiix{i. Rii
ngémacax pemaxa niixii chixu jrii
niixna pexigachi i ngéma duiixfigii i
tama yaxogiixi rii ngéma ngextigii i to i
nachixiianeciiaxgii ixigiixti!”
nhachagiirii. 12Rii yexguma yemax
naxiniiegu ga guxiima ga yema dufixtigii
rii tagadcii nanangaxtigagii rii
nhanagiiriigii: “Ngemdacii ta tanaxii i
ngéma toxii cumuxii”, nhanagiiriigii.

44Rii guxiima ga yema Iraéutaniixiigii
ga to ga nachixiianeciidx ga
ngexiigiimaxa ixaxmaxgiix{i rii
tlimanatiigiicax tiixt nawoeguxexeé
wiixigu tiimamaxa ga tiimaxactiigii.

